
1. Արտաքին գործերի նախարարություն

	27.04.2022

	
	N 1111/18025-22

	«Անկախ պետությունների համագործակցության 
մասնակից պետությունների գերագույն (բարձրագույն) դատարանների 
նախագահների խորհուրդ ձևավորելու մասին» Համաձայնագիրը (այսուհետ` Համաձայնագիր) ստորագրվել է 2021 թվականի հոկտեմբերի 15-ին:
Համաձայնագրով Կողմերը ձևավորում են Անկախ Պետությունների Համագործակցության մասնակից պետությունների գերագույն (բարձրագույն) դատարանների նախագահների խորհուրդ: Խորհուրդն իր գործունեությունն իրականացնում է Համաձայնագրի անբաժանելի մասը հանդիսացող՝ «Անկախ պետությունների համագործակցության մասնակից պետությունների գերագույն (բարձրագույն) դատարանների նախագահների խորհրդի մասին» կանոնակարգի հիման վրա:
Համաձայնագիրը ստորագրվել է Հայաստանի Հանրապետության, Բելառուսի Հանրապետության Կառավարության, Ղազախստանի Հանրապետության, Ղրղզստանի Հանրապետության, Ռուսաստանի Դաշնության, Տաջիկստանի Հանրապետության և Ուզբեկստանի Հանրապետության կողմից:
Համաձայնագիրն ուժի մեջ է մտնում այն ստորագրած Կողմերի կողմից համաձայնագիրն ուժի մեջ մտնելու համար անհրաժեշտ ներպետական ընթացակարգերի կատարման մասին վերջին ծանուցումն ավանդապահի կողմից ստանալու օրվանից 30 օրը լրանալուց հետո։
Համաձայնագրի ուժի մեջ մտնելու օրվանից «Բարձրագույն արբիտրաժային, տնտեսական և տնտեսության ոլորտում վեճերով գործերը լուծող մյուս դատարանների նախագահների խորհուրդ ձեւավորելու մասին» 2002 թվականի հոկտեմբերի 7-ի համաձայնագրի գործողությունը դադարում է մասնակից հանդիսացող Կողմերի համար:
2022թ. ապրիլի 26-ի դրությամբ Համաձայնագիրն ուժի մեջ չի մտել:
Համաձայնագրի ուժի մեջ մտնելու համար նախատեսված ընթացակարգերը կատարվել են Բելառուսի Հանրապետության և Ռուսաստանի Դաշնության կողմից: 
2021 թվականի հոկտեմբերի 15-ին ստորագրված «Անկախ պետությունների համագործակցության մասնակից պետությունների գերագույն (բարձրագույն) դատարանների նախագահների խորհուրդ ձևավորելու մասին» Համաձայնագրի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։

	
Ընդունվել է


	2. ՀՀ ՎՃՌԱԲԵԿ ԴԱՏԱՐԱՆ 
	28.04.2022

	
	N 4/53

	Ի պատասխան Ձեր՝ սույն թվականի ապրիլի 21-ի թիվ 01/14.2/17422-2022 գրության, հայտնում եմ, որ §Անկախ պետությունների համագործակցության մասնակից պետությունների գերագույն (բարձրագույն) դատարանների նախագահների խորհուրդ ձևավորելու մասին¦ համաձայնագրի առնչությամբ նկատառումներ չկան:
	Ընդունվել է

	
4. Պետական գույքի կառավարման կոմիտե
	26.04.2022

	
	N 01/12.1/2771-2022

		Ի պատասխան Ձեր գրության՝ հայտնում ենք, որ «Անկախ պետությունների համագործակցության մասնակից պետությունների գերագույն (բարձրագույն) դատարանների նախագահների խորհուրդ ձևավորելու մասին» համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է


	
5. Ֆինանսների նախարարություն

	03.05.2022

	
	N 01/5-1/7676-2022

		«Անկախ պետությունների համագործակցության մասնակից պետությունների գերագույն (բարձրագույն) դատարանների նախագահների խորհուրդ ձևավորելու մասին» համաձայնագրում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:
	Ընդունվել է



